
				এই পাতাটির মুদ্রণ সংশোধন করা প্রয়োজন। 
$ፃ © বিবিধ প্ৰবন্ধ-দ্বিতীয় ভাগ
গণেরই বাসস্থল রহিল ; অনেক রোমক তত্তদেশে বাস করিলেন বটে, কিন্তু রোমকেরা তথাকার অধিবাসী হইলেন না ।
অতএব আমেরিকাকে ইংরেজভূমি, উত্তর-ভারতকে আৰ্যভূমি বলা যাইতে পারে। আধুনিক ভারতকে ইংরেজভূমি বলা যাইতে পারে না, মিশর প্রভৃতিকে রোমকতুমি বলা যাইতে পারে না। এক্ষণে জিজ্ঞাস্য, বঙ্গদেশকে আৰ্যভূমি বলা যাইতে পারে ? মগধ, মথুরা, কাশী প্রভৃতি যেরূপ আৰ্য্যগণের বাসস্থান, বঙ্গদেশ কি তাই ?
ভারতীয় আৰ্য্যজাতি চতুর্বর্ণ। যেখানে আৰ্য্যগণ অধিবাসী হইয়াছেন, সেইখানেই চতুৰ্ব্বর্ণের সহিত র্তাহারা বিদ্যমান। কিন্তু বাঙ্গালায় ক্ষত্ৰিয় নাই, বৈশ্য নাই।
ক্ষত্ৰিয় দুই চারি ঘর, যাহা স্থানে স্থানে দেখা যায়, তাহারা ঐতিহাসিক কালে অধিকাংশই মুসলমানদিগের সময়ে আসিয়াছেন। দুই একটি রাজবংশ অতি প্রাচীন কালে আসিয়া থাকিতে পারেন, কিন্তু রাজাদিগের কথা আমরা বলিতেছি না, সামাজিক লোকদিগের কথা বলিতেছি ।
বৈশ্য সম্বন্ধেও ঐরূপ। মুর্শিদাবাদে যখন মুসলমান রাজধানী, তখন জনকয় বৈশ্য আসিয়া তাহার নিকটে বাণিজ্যার্থে বাস করিয়াছিলেন । তাহাদিগের বংশ আছে । এইরূপ অন্যত্রও অল্পসংখ্যক বৈশ্যগণ আছেন—তঁাহারা আধুনিক কালে আসিয়াছেন। সুবর্ণবণিকদিগকে বৈশ্য বলিলেও বৈশ্যের সংখ্যায় অল্প। বাণিজ্যস্থানেই কতকগুলি সুবৰ্ণবণিক আসিয়া বাস করিয়াছিলেন, ইহা ভিন্ন অন্য সিদ্ধান্ত করিবার কারণ নাই।
যখন আদিশূর। পঞ্চ ব্ৰাহ্মণকে কান্যকুব্জ হইতে আনয়ন করেন, তখন বঙ্গদেশে সাড়ে সাত শত ঘর মাত্ৰ ব্ৰাহ্মণ ছিলেন, এই প্ৰবাদ আছে । অদ্যাপি সেই আদিম ব্ৰাহ্মণদিগের সন্ততিগণকে সপ্তশতী বলে। আদিশূর পঞ্চ ব্ৰাহ্মণকে ৯৯৯ সম্বতে আনয়ন করেন। সে খ্রিঃ ৯৪২ শাল । অতএব দেখা যাইতেছে যে, দশম শতাব্দীতে গৌড় রাজ্যে সাড়ে সাত শত ঘরের অধিক ব্ৰাহ্মণ ছিল না । এ সংখ্যা অতি অল্প ; এক্ষণে অতি সামান্য পল্লীগ্রামে ইহার অধিক ব্ৰাহ্মণ বাস করেন । এক্ষণে যে ইংরেজেরা বঙ্গদেশে বাস করেন, তঁাহারা এই দশম শতাব্দীর ব্ৰাহ্মণ অপেক্ষা অনেক বেশী ।
ব্রাহ্মণ, ক্ষত্ৰিয়,বৈশ্য, এই তিনটি আৰ্যজাতি। ইহারাই উপবীত ধারণ করে। শূদ্র অনাৰ্য্য জাতি। যেখানে দেখিতেছি, বাঙ্গালায় ক্ষত্ৰিয় আইসে নাই, বৈশ্যগণ কদাচিৎ বাণিজ্যাৰ্থ আসিয়াছিল, এবং ব্ৰাহ্মণও একাদশ শতাব্দীতে অতি বিরল, তখন বলা যাইতে পারে যে, এই বাঙ্গালা নয় শত বৎসর পূর্বে আৰ্যভূমি ছিল না, অনাৰ্য্যভূমি ছিল, এবং এক্ষণে ভারতবর্ষের সঙ্গে ইংরেজদিগের যে সম্বন্ধ, বাঙ্গালার সহিত আৰ্য্যদিগের সেই अक्षझ छिब्न् ।

				 এই পাতা শেষ সম্পাদিত হয়েছে ১৫:৪৪টার সময়, ১৯ নভেম্বর ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

